
Kouman grip fè opresyon
vin pi grav? 
Lè ou soufri opresyon, chemen pou w 
respire yo deja yon ti jan anfle epi yo  
enfekte fasil. Enfeksyon ki pi grav yo 
posib lè chemen pou w respire yo deja 
vin fèb. 

opresyon?
Ou soufri

vaksen
kont grip.

Ou dwe pran

Resous pou tout moun k ap viv 
nan Eta Nouyòk    
Pou enfòmasyon sou opresyon ak grip:  
www.health.state.ny.us/diseases/asthma/index.htm

Pou enfòmasyon sou grip:
www.nyhealth.gov

Pou enfòmasyon sou kote ou ka ale pou 
w pran vaksen kont grip, rele nan  
1-800-342-9871 (Lendi rive Vandredi 8AM-4PM) 
Oswa chèche klinik pou grip sou sit entènèt 
DOH nan: 
http://www.ombudsman.state.ny.us/fluclinic/clinicsearch.cfm

Chèche klinik pou grip sou sit entènèt 
American Lung Association an nan:
http://www.lungusa.org/site/pp.aspx?c=aqKGLXOAIlH&b=1015035

Enfòmasyon anplis pou moun k 
ap viv nan Vil Nouyòk:
Pou enfòmasyon sou opresyon:
www.nyc.gov/html/doh/html/asthma/asthma.shtml

Pou enfòmasyon sou grip:
www.nyc.gov/html/doh/html/pr2007/pr088-07.shtml

Pou enfòmasyon sou kote ou ka ale pou w 
pran vaksen kont grip:
Telefòn (pou andedan Vil Nouyòk): 311
https://a816-health12ssl.nyc.gov/dohroot/prjFlp/

Kisa opresyon ye?
Opresyon se yon maladi ki afekte poumon 
ou yo. Li lakòz pwoblèm respirasyon 
tankou respire ak bri sifle, souf kout, 
ak tous. Misk ki antoure chemen pou 
respire ki andedan poumon yo kontrakte 
epi yo vin wouj ak anfle. Anfleman sa a 
lakòz chemen pou respire yo pwodui 
anpil flèm epè epitou li bouche chemen 
pou respire yo. Sa fè li difisil pou respire. 
Lafimen tabak, rim sèvo, grip ak alèji se 
jis kèk bagay ki kapab fè opresyon vin pi 
grav. Ou gendwa pa toujou konnen kisa 
k lakòz opresyon w lan, men oumenm ak 
doktè ou ka travay ansanm pou kontwole 
opresyon an.

Kisa grip ye?
Grip (Influenza) se yon enfeksyon ki afekte 
nen, gòj ak poumon ou. Li kapab fè ou 
malad pandan yon semenn oswa pi lontan 
avèk tous, lafyèv, kò fèmal, ak plis. Grip 
kapab vin ba w nemoni. Grip fasil pou 
simaye.

 
Èske vaksen kont grip la san 
danje? 
Wi, vaksen kont grip la san danje. Vaksen 
kont grip pa gen yon viris vivan ladan,  
kidonk ou pa kapab trape grip la nan 
vaksen kont grip. 

Sou chak douz
Nouyòkègen yonn 
ki soufri Opresyon.

Èske ou bezwen pran vaksen 
kont grip chak ane?
Wi, ou dwe pran vaken kont grip chak 
ane. Viris grip la chanje chak ane, kidonk 
vaksen an dwe diferan chak ane pou 
pwoteje ou.  Sezon grip la ka kòmanse 
depi nan mwa Oktòb, sa ki fè, soti Oktòb 
pou rive Desanm se pi bon moman pou 
pran vaksen.  Men ou ka pran vaksen 
toujou an Desanm oswa pita paske sezon 
grip la ka dire jouk rive nan mwa Me. 
Nenpòt pwoteksyon kont grip pi bon pase 
si w pa genyen okenn pwoteksyon!

 Èske fanmi mwen ta dwe 
pran vaksen kont grip tou? 
Wi, oumenm ak fanmi ou ta dwe pran 
vaksen kont grip, sitou si kenenpòt moun 
nan fanmi an soufri opresyon.  Piske grip 
fasil pou simaye, li fè sans pou tout moun 
ki nan fanmi an pran vaksen kont grip. 
Pran vaksen kont grip se yonn nan pi bon 
fason pou w rete ansante ak pou anpeche 
sentòm opresyon vin pi grav pandan 
sezon grip la.

Ki kote pou mwen ale pran 
vaksen kont grip la?
Pale avèk doktè ou sou fason pou 
oumenm ak pitit ou jwenn vaksen kont 
grip. Ou kapab jwenn tou plis enfòmasyon 
sou kote ou ka ale pou w pran vaksen kont 
grip nan kominote w si ou rele depatman 
sante pou zòn ou an oswa si w kontakte 
lòt resous yo ki site sou do tiliv sa a.  


